
Reykjavík, 5. október 2026

Til efnahags- og viðskiptanefndar Alþingis

Umsögn Sóknasambands þjóðkirkjunnar um frumvarp til laga um breytingu á ýmsum lögum 
vegna fjárlaga fyrir árið 2027

Þingskjal 2 - 2. mál á 158. löggjafarþingi 2026 - 2027, VIII. kafli, 16. gr.

Samkvæmt ofangreindu frumvarpi er lagt til að sóknargjald verði kr. 1.270 á mánuði. 
Jafnframt er lagt til að fjárhæð sóknargjaldsins uppfærist ár hvert í samræmi við 
almennar verðlagsforsendur fjárlaga.
Gera má ráð fyrir að sóknargjald fyrir árið 2027 geti óskert numið um kr. 2.900 á 
mánuði samkvæmt 2. gr. laga um sóknargjald o.fl. nr. 91/1987, með síðari 
breytingum. Þó er erfitt að reikna gjaldið nákvæmlega fyrr en lögbundnar forsendur 
liggja fyrir, eigi síðar en 1. ágúst 2027. Áformuð skerðing, miðað við það, nálgast 
60%.
Sóknasamband þjóðkirkjunnar kemur því hér með á framfæri við háttvirta efnahags- 
og viðskiptanefnd Alþingis, að fram komin skerðingartillaga er óviðunandi.
Skilaskyld sóknargjöld til þjóðkirkjunnar hafa verið skert frá árinu 2009. Tillögu um 
þessa fjárhæð sóknargjalds um er hér með andmælt harðlega.
Þá er því mótmælt að svo skert fjárhæð verði notuð sem viðmið sóknargjalds 
framtíðarinnar með því eftirleiðis að uppfæra fjárhæðina í samræmi við almennar 
verðlagsforsendur fjárlaga.
Skorað er á efnahags- og viðskiptanefnd Alþingis að leggja til þá breytingu á fjárhæð 
í 19. gr. frumvarpsins að sóknargjald verði eins og lög nr. 91/1987 bjóða.

